
				এই পাতাটির মুদ্রণ সংশোধন করা প্রয়োজন। 
পঞ্চবংিশতিতম পল্লব
মারবিদ্রোবণাবদান
जयन्ति तं जन्मभयप्रमुक़ा भवप्रभावाभिभवाभियुक्ता: यै: सुन्दरीलोचनचक्रवर्ती मार: कृत: शासनदेशवत्तों । १ ।।
র্যাহারা সুন্দরীগণের লোচনচক্রে বর্তমান কন্দপকে নিজ শাসনা ধীন করিয়াছেন, তাহারাই জন্মভয় হইতে প্রমুক্ত এবং সংসারের প্রভাবকে অভিভব করিবার জন্য উদ্যত হইয়া জয়লাভ করেন । ১ ।
তৎপরে বোধিসত্ত্ব এই তপোবনে তপস্যানিরত হইলে তাহার উপস্থাপক পাঁচ জন বারাণসীতে প্ৰব্ৰজাগ্রহণ করিয়াছিলেন । ২ ।
অতঃপর শাক্যমুনি ক্রমে মুনীন্দ্রগণের স্পৃহণীয় হইয়া স্বয়ং পাদচারিক দ্বারা সেনায়নীগ্রামে গিয়াছিলেন। ও ।
তথায় সেননামক একটা গৃহস্থের নন্দ ও নন্দবল নামে দুইটী স্বচরিত্র কন্যা ছিল । ৪ ।
তাহার রাজা শুদ্ধোদনের বিখ্যাত পুত্রের কথা শুনিয়া তাহাকে বিবাহ করিবার জন্য দ্বাদশবার্ষিক ব্রত করিয়াছিল। ৫ ।
মালার অভ্যস্তরে যেমন সূত্র থাকে সেইরূপ আমোদপ্রিয় বালাদিগের মনেও একটা স্বাভাবিক অভিলাষ থাকে। ৬।
এই কন্যাদ্বয় বৎসগণের দুগ্ধপানের পর পুনঃ পুনঃ স্ফটিকময় স্থালীতে দুগ্ধ গ্রহণ করিয়া ব্রতাস্তে পায়স প্রস্তুত করিয়াছিল। ৭ ।
বিধিপূর্বক ঐ পায়স সিদ্ধ হইলে, দেবরাজ ইন্দ্র ও ব্রহ্মা ব্রাহ্মণরূপ ধারণ করিয়া ঐ স্থানে উপস্থিত হইয়াছিলেন । ৮ ।
কন্যাদ্বয় হর্যসহকারে অতিথির ভাগ উদ্ধত করিলে, ইন্দ্র বলিলেন, সৰ্ব্বোৎকৃষ্ট গুণবানকে অগ্ৰে দেও। ৯ ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০২:২৬টার সময়, ১১ জুলাই ২০১৮ তারিখে।

